
Nemendur í Lágafellsskóla flokka óskilamuni. 

Lágafellsskóli er grænfánaskóli og vinnur eftir skrefunum sjö sem eru skref í átt að menntun til 

sjálfbærni. Eitt af skrefunum er að upplýsa fólk um hvað við erum að gera og fá aðra með. 

Óskilamunir safnast saman í okkar skóla eins og í öðrum skólum. Hvað verður um allt það sem týnist í 

skólanum? Ef hluturinn er merktur kemst hann yfirleitt alltaf til skila. 

5.IRÍ tók málin í sínar hendur og flokkaði fjóra ruslapoka af óskilamunum sem höfðu safnast saman í 

geymslu skólans.  

Í framhaldi að flokkun óskilamuna fór 

bekkurinn í hópa og hver hópur fékk eina 

spurningu til að vinna með.  

5.IRÍ vonar að svörin verði til þess að foreldrar 

og börn passi hlutina sína betur. 

 

 

1. Hvers vegna erum við að flokka óskilamuni?  

Lágafellsskóli er grænfánaskóli en þannig skólar reyna að hugsa 

vel um náttúruna og vilja ekki að fólkið eyði endalausum pening í 

nýja hluti og það er alveg hægt að nota hlutina aftur. Síðan er 

ekki gott að það verði framleitt endalaust af fötum.   

 

2. Hvernig flokkuðum við óskilamunina? 

 Við sturtuðum úr fjórum ruslapokum og flokkuðum merkt föt í 10 

fötur sem við merktum fyrsti bekkur, annar bekkur, þriðji bekkur o.s.frv. Í skólanum eru 10 árgangar 

og þess vegna þurftum við tíu fötur. Þegar við vorum komin með öll merktu fötin var kennarinn við 

tölvuna og skrifaði inn nöfnin og fann út í hvaða bekk eigandinn var.  

 

3. Hvernig komum við óskilamununum til skila til réttra eiganda?  

Við fengum tíu fötur lánaðar hjá Guðmundi kokki og merktum þær 1 – 10. Við flokkuðum hlutina 

varlega og löbbuðum rólega í árgangana og reyndum að 

finna eigendur hlutanna.  

 

4. Hvað getum við gert til að minnka óskilamuni í 

skólanum? 

Í fyrsta lagi þarf að merkja fötin sín á mjög áberandi staði til 

þess að að fólk sem finnur hlutina geti hringt í þig og þú 

getur þá fengið hlutinn aftur. En svo er mikilvægt að passa 

vel upp á dótið sitt. 


